A.nr.1466/15

GJYKATA THEMELORE NE PRISHTINE-Departamenti pér Céshtje Administrative, me
gjyqtaren Arjeta Sadiku dhe me procesmbajtésen Ganimete Hasani-Krasnigi, né konfliktin administrativ
té paditésit R. 1., nga M., kundér té paditurés Ministria e Punés dhe Miréqgenies Sociale-Departamenti i
Politikave Sociale dhe Familjes i Republikés sé Kosovés né Prishting, me bazé juridike, anulim i
vendimit né shqyrtimin kryesor publik, t¢ mbajtur né prani té paditésit, me datén 13 prill 2017, merr
kété:

AKTGJYKIM

l. APROVOHET si e bazuar kérkesépadia e paditésit R. 1. nga M.

1. ANULOHET vendimi i Ministrisé sé Punés dhe Mirégenies Sociale (MPMS)-Departamenti i
Politikave Sociale dhe Familjes (DNS) né Prishting, nr.607, i datés 29.06.2015 dhe ¢éshtja i
kthehet té paditurés né rishgyrtim dhe rivendosje.

Arsyetimi

Paditési me padiné e datés 13 gusht 2015 dhe né seancén e shqyrtimit kryesor, ka kérkuar gé té anulohet
vendimi i MPMS-DNS NR. 607 i datés 29.06.2015, me té cilin i &shté refuzuar si e pabazuar ankesa pér
realizimin e té drejtés né asistencé sociale. Pretendon se e paditura nuk ka béré vértetim té drejté té
gjendjes faktike, pasi gé familja jeton né kushte té véshtira ekonomike dhe se asnjéri nga anétarét e
familjes nuk jané té afté pér puné. Po ashtu thekson se kété té drejté e ka gézuar gé nga viti 2000
pikérisht pér shkak té gjendjes sé réndé ekonomike dhe shéndetésore. Kérkon nga gjykata qé té aprovoj
padiné si té bazuar, ndérsa vendimin e té paditurés ta anulojé.

E paditura né pérgjigjen né padi té datés 11.01.2017 e ka kontestuar né térési padiné e paditésit si té
pabazuar. Ka theksuar se vendimi i atakuar éshté marré konfrom dispozitave né fugi dhe ajo né té cilén
pretendon pala se ky vendim éshté marré me shkelje, nuk géndron sepse ky vendim éshté marré konform
legjislacionit né fugi dhe né ményré té drejté, ndérsa pala pretendimet e veta nuk i ka vértetuar as edhe
me njé proveé té vetme. Andaj i propozon gjykatés gé pas administrimit té provave té bashkangjitura, ta
refuzojé kérkesépadiné e paditésit né térési si té pabazuar duke I&né né fuqi aktvendimin e té paditurés.

Né seancén e datés 13 prill 2017, palét jané ftuar me rregull, mirépo e paditura nuk ka prezentuar, ndérsa
mungesén e ka arsyetuar me parashtresén e datés 11.04.2017. Andaj, gjykata konform nenit 41 té Ligjit
Nr. 03/L-202 pér Konfliktet Administrative (LKA), seancén e ka mbajtur né mungeseé té té paditurés.

Gjykata né seancén e datés 13 prill 2017 ka béré administrimin e provave dhe até: vendimi ANJF
A.nr.181/015 i datés 07.08.2015, aktvendimi nr.607 i datés 29.06.2015, raportet mjekésore ne emér te
paditésit té datés 07.08.2015, 19.07.200, 05.03.2014, 06.03.2014, flete léshimi e datés 27.01.1988,



27.12.1989, 01.11.1983, ankesa e paditésit e datés 28.05.2015, pérgjigja ne padi e datés 11.01.2017,
aktvendimi nr.19685 i datés 20.04.2015, vlerésimi i komisionit mjekésor i datés 07.04.2015, shqyrtimi i
ankesave i datés 29.06.2015, certifikata e martesés e datés 02.03.2010, certifikata e lindjes ne emér te E.
dhe R. I. té datés 02.03.2010, certifikata e vdekjes ne emér té F. I. e datés 02.03.2010, deklarata e
bashkésisé familjare e datés 05.09.2013, vértetimet nga Komuna M. té datés 02.03.2015, certifikatat nga
AKK té datés 03.03.2015 si dhe aktvendimi nga QPS ne M. nr.01041 (pa daté).

Gjykata vlerésoi ligjshmériné e vendimit té goditur me padi né pérputhje me nenin 44 té LKA-sé dhe
provave té administruara né seancén e shgyrtimit kryesor gjeti se kérkesépadia e paditésit éshté e bazuar.

Nga vendimi i kontestuar del se ai pérmban té meta té tilla pér shkak té té cilave nuk mund shqyrtohet
ligjshméria e tij. Té metat e tilla géndrojné né shkeljet thelbésore té dispozitave té Ligjit pér
Procedurén Administrative. Shkeljet thelbésore té kétyre dispozitave konsistojné né faktin se me nenin
84 par.2 té kétij ligji éshté paraparé se akti administrativ, qé né kété rast nénkupton vendimin e goditur
me padi, duhet té pérmbaj pérvec tjerash edhe njé pérmbledhje té konstatimeve faktike, bazuar né
provat e paragitura gjaté procedimit administrativ ose né faktet e siguruara nga administrata, njé
deklarim té bazés ligjore né té cilat bazohet akti, etj. Akti administrativ duhet té jeté i arsyetuar. Né
nenin 85 té po té njéjtit ligj, parashihet se pérveg rasteve ku ligji vet e parashikon dhénien e arsyeve,
duhet té jepen domosdoshmérisht arsyet pér té gjitha ato akte, té cilat pjesérisht ose térésisht mohojné,
shuajné, kufizojné apo prekin né njé ményré apo tjetér té drejtén dhe interesat ligjore ose vendosin
detyrime apo ndéshkime, pérbéjné njé vendim té kundért me pretendimet e paléve té interesuara, ose
jané né kundérshtim me njé informacion apo propozim zyrtar, etj. Arsyetimet duhet té formulohen garté
dhe té pérfshijné shpjegimet e bazés ligjore dhe faktike té aktit.

Né bazé té nenit 4 par. 4.1 té Ligjit nr. 04/L-096 pét Ndryshimin dhe Plotésimin e Ligjit Nr. 2003/15 pér
Skemén e Ndihmés Sociale né Kosoveé, pér kriteret e pérfitimit té ndihmés sociale, pércakton se:

"4.1. Pér té realizuar té drejtén né ndihmé sociale, té gjithé anétarét e familjes duhet té jené shtetas té
Republikés sé Kosovés dhe t’i plotésojné kushtet pér kategorizim né njérén prej kategorive té
pércaktuara me kété ligj".

Ndérsa paragrafi 4.4 dhe 4.5 i kétij neni pércakton se:
"4.4. Té drejtén né ndihmé sociale né kategoriné e paré e realizon familja, né té cilén té gjithé anétarét e
familjes jané té varur sipas pérkufizimit t& dhéné né nenin 2 pikén 2.7 té ligjit né fuqi, dhe asnjéri prej

tyre nuk éshté i punésuar.

4.5. Té drejtén né ndihmé sociale né kategoriné e dyté e realizon familja me njé anétar té familjes té afté
pér puné dhe :

a). me té paktén njé fémijé nén moshén pesé (5) vjec; apo

b). gé kané né pérkujdesje té pérhershme njé jetim nén moshén pesémbédhjeté (15) vjeg".

Duke u bazuar né dispozitat e lartcekura dhe duke shqyrtuar vendimin e shkallés sé paré té té paditurés
té datés 20.04.2015 gjykata gjen se vendimi i tillé éshté nxjerré né kundérshtim me dispozitat e LPA-Sg,
pasi qé i njéjti nuk pérmban arsyetim se mbi cilén bazé paditésit i ndérpritet pagesa e ndihmés sociale.
Pér mé tepér paditési ka deklaruar se gé nga viti 2000 ka gené shfrytézues i késaj té drejte, pikérisht pér
shkak té gjendjes sé tij té réndé ekonomike dhe shéndetésore si i paafté pér puné, ndérsa e paditura me
vendimin kontestues nuk ka sgaruar se si tani paditésit i éshté kthyer aftésia pér puné.

Andaj, lidhur me kété, gjykata vleréson se e paditura vendimin kontestues e ka nxjerré né kundérshtim
me gjendjen e vértetuar faktike, ku si pasojé éshté nxjerré konkluzion jo i drejté né piképamje té
gjendjes faktike.

Gjykata si rregull konfliktin administrativ e vendos né bazé té gjendjes faktike té vértetuar nga ana e
organeve administrative, ndérsa nga vendimi i goditur me padi nuk mund té kuptohet se si éshté
vértetuar gjendja faktike, pérderisa nga shkresat e 1éndés rezulton se ekzistojné kontradikta né akte.

Té metat e caktuara mé larté jané té atilla gé e pengojné vlerésimin e ligjshmérisé sé vendimit té
kundérshtuar dhe né kété drejtim gjykata e obligon organin e paditur gé né ri-proceduré té veproj sipas
vérejtjeve té dhéna né kété aktgjykim dhe pasi t’i ménjanojé t€ metat e cekura, té nxjerré vendim té
drejté, té bazuar né ligj.

Vérejtjet e cekura jané té obligueshme pér organin e paditur , duke u bazuar né nenin 65 té Ligjit pér
Konfliktet Administrative.

Duke u bazuar né té dhénat e lartcekura, gjykata né kuptim té nenit 43, 46.2, lidhur me nenet 5,6 dhe 38
té LKA-sgé, ka vendosur si né dispozitiv té kétij aktgjykimi.

GJYKATA THEMELORE NE PRISHTINE
Departamenti pér Céshtje Administrative
A.nr.1466/15, mé daté 13 prill 2017

Procesmbajtésja Gjyqtarja
Ganimete Hasani Krasniqi Arjeta Sadiku

KESHILLA JURIDIKE: Kundér kétij aktgjykimi éshté e lejuar
ankesa, né afat prej 15 ditésh nga dita e marrjes sé té njéjtit,
Gjykatés sé Apelit né Prishting, pérmes késaj gjykate.



